
1. Desafío e produto final

O proxecto a desenvolver leva por título Respecta e elabórase nunha escola de imaxe e son, tratando de involucrar a varias das familias profesionais de grao superior que cohabitan no centro: iluminación, captación e tratamento de imaxe, realización de proxectos audiovisuais e espectáculos, produción de audiovisuais e espectáculos e son para audiovisuais e espectáculos.
O desafío é crear unha curtametraxe duns cinco minutos de duración, que verse sobre a violencia machista, desde o “punto de vista” do maltratador. Para isto os alumnos contarán cun único escenario para que se poida gravar no plató do centro, adoptando o formato de talk-show cunha “conversa” entre unha entrevistadora e un mozo condenado por maltrato (cuxo rostro estará ensombrecido para garantir o “anonimato”) que relatará as consecuencias derivadas do seus actos delictivos.

Así é todo, o proxecto está aberto a novas propostas, que serán postas en común nunha tormenta de ideas, coa cal comezará a primeira fase do proxecto, a escritura do guión.

De seguido, alumnos das outras especialidades, guiados polo profesorado participarán na elaboración do produto en todas as súas fases: produción, escritura do guión, realización, toma de imaxe, iluminación, son, etc.
Respecta encádrase na tipoloxía de proxectos denominados de aprendizaxe-servizo, xa que os alumnos combinan coñecementos, capacidades, destrezas, actitudes e valores morais actuando non só como membros da comunidade educativa senón tamén como cidadáns comprometidos co seu entorno social; combinan a aprendizaxe baseada na experiencia e o servizo á comunidade.
2. Organización / Alumnado

O alumnado que formará parte do proxecto pertence aos seguintes módulos:
1) Xestión de proxectos de cine, vídeo e multimedia, do módulo de producción de audiovisuais e espectáculos.
2) Planificación da realización en cine e vídeo, do módulo de realización de proxectos audiovisuais e espectáculos.
3) Realización da montaxe e a postprodución, do módulo de realización de proxectos audiovisuais e espectáculos.
4) Toma de imaxe audiovisual, do módulo de iluminación, captación e tratamento de imaxe.
5) Control da iluminación, do módulo de iluminación, captación e tratamento de imaxe.
6) Procesos de realización en cine e vídeo, do módulo de realización de proxectos audiovisuais e espectáculos.
7) Planificación de proxectos de son, do módulo de son para audiovisuais e espectáculos.
Os espazos utilizados serán aulas, plató e estudios de posprodución.
3. Tarefas

Ademais das tarefas artísticas e técnicas a desenvolver polos alumnos en cada un dos seus respectivos cometidos compre realizar unha investigación previa para documentar este tipo de conflitos (natureza, tipoloxías), por isto resultaría interesante contactar con asociacións de vítimas, policía etc para que nos aporten ideas e incluso dean o visto e prace ao guión, que debe ser verosimil e altamente emocional para resultar efectivo para combater a violencia machista.

4. Agrupamentos / organización

Cada grupo organizarase nunha secuenciación temporal seguindo as diferentes fases dun produto audiovisual, excepto o grupo de xestión de proxectos de cine, vídeo e multimedia, que estará presente en todo o proceso. 

Na fase de preprodución o grupo de planificación da realización en cine e vídeo, encargarase da escritura do guión. 

Na fase de produción estarán presentes alumnos de toma de imaxe audiovisual, control de iluminación, planificación de proxectos de son e procesos de realización en cine e vídeo.

O traballo de posprodución estará a cargo do grupo de realización da montaxe e da posprodución de audiovisuais.

5. Recursos

Recursos técnicos e humanos da escola, contando con asesoramento do profesorados e tamén de axentes exteriores, como o Plan Director da Policía Nacional, asociacións de mulleres maltratadas etc.

6. Ferramentas TIC

Sotware específico para cada unha das fases do proxecto: Celtx, Movie Magic Scheduling, Adobe Premiere, After Effects etc.
Uso das redes sociais para difundir o proxecto.

Uso de plataformas de video (youtube, vimeo) como soporte para o seu uso en Internet.
7. Difusión

Organización dun evento específico para realizar a presentación no centro ante o resto da comunidade educativa, prensa, autoridades...

Participación en festivais de cinemas, congresos e todo tipo de actividades de concienciación fronte a esta lacra.

Campaña en redes sociais.
8. Relación co currículo

En relación co currículo pódense destacar as seguintes aspectos que conflúen neste proxecto:

-Organización dos procesos completos de xeración, compilación e control da documentación de produción de proxectos de audiovisuais.

-Valoración dos códigos expresivos e comunicativos que conflúen nunha produción audiovisual.

-Establecemento das estratexias para a resolución das continxencias máis habituais ao controlar a aplicación do plan de traballo do proxecto.

-Implementación das tecnoloxías da información e da comunicación propios do sector audiovisual, analizando as súas características e as súas posibilidades, para a súa aplicación na xestión dos proxectos.

-Valoración das ferramentas e as estratexias do márketing aplicable a este proxecto en concreto.

-Aplicación de estratexias e técnicas de comunicación, adaptándose ao contido que se vaian transmitir e á súa finalidade, neste caso académica e social.

9. Métodos de avaliación

A avaliación combinará o resultado final (40% da nota) e o proceso de realización do mesmo (60%); deste último destacaranse os seguintes aspectos:
-Adaptación do plan de traballo aos recursos dispoñibles.
-Adecuación técnica dos estudios de gravación ao proxecto e a súa dispoñibilidade nos prazos estipulados. 

-Calidade técnica e artística. 
-Capacidade de traballar en equipo.

10. Competencias clave

Ao remate deste proxecto os alumnos deberán ser capaces de: 

-Determinar os recursos necesarios para o desenvolvemento do proxecto audiovisual. 

-Planificar a produción, establecendo as fases, optimizando tempos, recursos, custos e calidades, coa autonomía e a eficacia requiridas.

-Controlar a aplicación dun plan de traballo, respondendo con eficacia ás continxencias xurdidas en todas as fases da súa realización.

-Organizar e controlar a rodaxe ou a gravación, e o proceso de posprodución. 

-Coordinar o desenvolvemento das necesidades de realización dunha produción cinematográfica, do espazo escénico e da posta en escena. 

-Aplicar as ferramentas das tecnoloxías da información e a comunicación propias do sector no desempeño das tarefas.

-Coordinar os procesos finais de montaxe e posprodución ata xerar o produto audiovisual final. 

-Determinar as necesidades técnicas e artísticas, planificar os ensaios, supervisar os procesos de instalación e mantemento do sistema de son coa calidade requirida no proxecto, para a súa grabación; e deseño e realización da iluminación.
